
 
 

 

 
 
 
 
 
 
 
 
 
 
 
Annwyl Gynghorydd Flynn, 
 
Diolch i chi am eich llythyr ynghylch datblygiad y Cynllun Llwybrau Diogel mewn Cymunedau yn 
Llanrhystud a’r pwyntiau amrywiol a godwyd ynddo. 
 
Rwy’n cytuno nad yw’r cynnydd wedi bod fel y byddai pawb wedi gobeithio, ond mae prosiectau fel 
hyn yn cymryd cryn amser ac ymdrech y tu ôl i’r llenni. Serch hynny, mae’r Cyngor wedi llwyddo i 
gaffael gwasanaethau ymgynghori allanol i gwblhau adroddiad opsiynau erbyn 31 Mawrth, 2023. 
Mae arolygon traffig ac arolygon topograffig eisoes wedi’u cwblhau er mwyn llywio’r gwaith. 
 
Mae £6.5k o’r dyraniad o £40k sydd ar gael wedi’i wario hyd yn hyn (Chwarteri 1-3), ac mae 
£19.5k pellach wedi’i neilltuo i ariannu’r gwaith sydd i’w wneud gan Atkins yn ystod Chwarter 4, a 
fydd yn arwain at gyflwyno adroddiad opsiynau. 
 
Pan fydd wedi’i gwblhau, bydd canlyniadau’r gwaith a wnaed i ddatblygu’r cynllun yn darparu 
rhestr fer o opsiynau y gellir eu hystyried ymhellach, a byddant yn cael eu rhannu â rhanddeiliaid 
lleol i’w hadolygu ac er mwyn cadarnhau’r opsiwn a ffefrir. 
 
Yn anffodus, mae diffyg dealltwriaeth ymhlith rhanddeiliaid mewn perthynas â’r ffordd y mae 
cynlluniau posibl o’r natur hon (a llawer o rai eraill) yn cael eu hariannu, ac mae disgwyliad 
afrealistig unwaith y bydd cyllid ar gyfer astudiaeth ddichonoldeb wedi’i sicrhau y bydd y gwaith 
adeiladu a’r cyllid cysylltiedig yn dilyn. 
 
Fel y gwyddoch, mae’r Cyngor wedi llwyddo i sicrhau cyllid ar gyfer astudiaeth ddichonoldeb, a 
bydd hon wedi’i chwblhau erbyn 31 Mawrth, 2023. Ar yr un pryd, bydd y Cyngor yn cyflwyno cais 
pellach i Lywodraeth Cymru am gyllid grant ar gyfer 2023/24 ar gyfer y cynllun er mwyn symud 
ymlaen i’r cam dylunio amlinellol/manwl. Mae’r cam hwn, yn yr un modd â’r cais am gyllid 
dichonoldeb, yn destun proses ymgeisio gystadleuol – ni ddylid cymryd yn ganiataol y bydd y 

cynllun yn datblygu ac y bydd y gwaith adeiladu’n cael ei ariannu oherwydd bod cyllid ar gyfer 
astudiaeth ddichonoldeb wedi’i sicrhau.  
 
Pe bai’r cais am gyllid pellach ym Mlwyddyn Ariannol 2023/24 yn llwyddiannus, yna cynigir 
datblygu unrhyw opsiynau a ffefrir sy’n deillio o’r gwaith y mae ein hymgynghorwyr yn ei wneud ar 
hyn o bryd. Bydd hyn yn cynnwys dyluniad amlinellol ac yna dyluniad manwl, a gall hefyd gynnwys 
caffael tir a chaniatâd cynllunio os oes angen. 
 
Mae angen i’r Cyngor Cymuned sylweddoli y gall cynlluniau gymryd sawl blwyddyn i’w datblygu, 
yn enwedig o ystyried y cymhlethdodau sydd ynghlwm â sicrhau’r tir, y cytundebau a’r caniatâd 
angenrheidiol a’r gwaith adeiladu, ac mae’n anochel y bydd hyn yn golygu sicrhau cyllid grant 
digonol yn flynyddol trwy broses ymgeisio gystadleuol gan Lywodraeth Cymru er mwyn bwrw 
ymlaen. 
 
Gobeithiaf fod y wybodaeth hon o gymorth. 

 
Yn gywir, 
  

 
 

Eifion Evans  
Prif Weithredwr  

 
 
 
 
 
 
 
 
 
 
 
 
 
 
 
 
 
 
 
 
  


